
METHODOLOGY OF TEACHING "ATOMIC AND NUCLEAR PHYSICS TOPICS" 
IN ACADEMIC LYCEUMS USING DIGITAL TECHNOLOGIES (ON THE EXAMPLE 
OF THE TOPIC "THE 'ZOO‘ OF ELEMENTARY PARTICLES. DISCOVERY OF 
THE POSITRON. ANTIPARTICLES. CHARACTERISTICS OF ELEMENTARY 
PARTICLES. CONSERVATION LAWS IN ELEMENTARY PARTICLE PHYSICS. 
INTERMEDIATE BOSONS - CARRIERS OF WEAK INTERACTIONS") 

Rizayeva Gulnoza Xikmatuloyevna 
Independent researcher of Bukhoro State University 

Abstract. This article presents a methodology for teaching one of the key sections of modern physics — 
elementary particle physics — using digital technologies. It also discusses the properties of antiparticles in detail, 
which is a valuable additional resource for students interested in the field. The material contributes to the 
expansion of students' scientific horizons, the development of logical thinking skills, and contributes to the 
coordination with modern scientific achievements. 

Keywords: digital and quest technology, teaching methodology, elementary particles, logical thinking. 

AKADEMIK LITSEYLARDA “ATOM VA YADRO FIZIKASI BOʻLIMI 
MAVZULARINI” RAQAMLI TEXNOLOGIYALAR VOSITASIDA OʻQITISH 
METODIKASI. (“ELEMENTAR ZARRALAR «BOGʻI». POZITRONNING KASHF 
ETILISHI. ANTIZARRALAR. ELEMENTAR ZARRALARNI XARAKTERLOVCHI 
KATTALIKLAR. ELEMENTAR ZARRALAR FIZIKASIDAGI SAQLANISH 
QONUNLARI. ORALIQ BOZONLAR-KUCHSIZ OʻZARO TAʼSIRNING 
TASHUVCHILARI” MAVZUSI MISOLIDA) 

Rizayeva Gulnoza Xikmatuloyevna 
Buxoro davlat universiteti mustaqil izlanuvchisi 

Annotatsiya. Maqolada zamonaviy fizikaning asosiy yoʻnalishlaridan biri — elementar zarralar fizikasi raqamli 
texnologiyalar yordamida oʻqitish metodikasi keltirilgan. Bundan tashqari, antizarralarning xususiyatlari keng 
yoritilgan boʻlib elementar zarralar fizikasiga qiziqqan talabalar uchun qoʻshimcha manba boʻlib, ularning ilmiy 
dunyoqarashini kengaytirishga, mantiqiy fikrlash qobiliyatlarini rivojlantirishga va zamonaviy ilm-fan yutuqlari 
bilan hamnafas boʻlishga yordam beradi. 

Kalit soʻzlar: raqamli va kvest texnologiyalari, oʻqitish metodikasi, elementar zarralar, mantiqiy fikrlash. 

DOI: https://doi.org/10.47390/SPR1342V5I9Y2025N27  

Kirish. Bugungi kunda taʼlim tizimida raqamli texnologiyalar muhim oʻrin tutmoqda. 

Zamonaviy taʼlim muassasalarida oʻquv jarayonining asosiy shakli sifatida darslar qolmoqda, 

biroq anʼanaviy usullarga asoslangan darslar har doim ham yuqori samara bermaydi. Fizika 

darslarida raqamli taʼlim vositalaridan foydalanish nafaqat dars samaradorligini oshiradi, balki 

fan oʻqitishda innovatsion yondashuvlarni joriy etishga ham zamin yaratadi. Akademik 

litseylarda fizika darslarini tashkil qilishda veb-saytlar, interaktiv platformalar va mobil 

ilovalardan keng foydalanish oʻquvchilarning fan boʻyicha bilimlarini chuqurlashtirishga, 

amaliy koʻnikmalarini mustahkamlashga va oʻquv jarayonining sifatini sezilarli darajada 

yaxshilashga yordam beradi.  

Fizika darslarida raqamli texnologiyalardan foydalanish, xususan, oʻyinlashtirish 

usullarini joriy etish oʻquv jarayonining samaradorligini oshiradi va oʻquvchilarning qiziqishini 

yanada kuchaytiradi. Bu yondashuv nafaqat bilimlarni chuqurlashtirishga, balki 

oʻquvchilarning ijodiy fikrlash va amaliy koʻnikmalarini rivojlantirishga ham hissa qoʻshadi. 

Oʻyin texnologiyalari oʻquv jarayonining samaradorligini oshiradi, oʻquv materialini oʻrganish 

vaqtini qisqartirish, oʻquv jarayonini ijodiy va qiziqarli faoliyatga aylantiradi. Umuman 

oʻyinlardan farqli oʻlaroq, pedagogik oʻyin muhim xususiyatga ega — oʻrganishning aniq 

belgilangan maqsadi va unga mos keladigan pedagogik natija, uni asoslash, aniqlash va taʼlim 

kognitiv yoʻnalish bilan tavsiflash mumkin [1; 8-b.]. 

Bizning maqsadimiz fizika darslarida raqamli texnologiyalarni joriy etish orqali, 

oʻquvchilar ongida mantiqiy fikrlashni rivojlantirish. Buning uchun bizlar taʼlim jarayoniga 

“Kvest” texnologiyasini olib kirishni taklif etamiz. 

Kvest – bu maʼlum bir mavzuga asoslangan, muammolarni hal qilish va qiziqarli 

vazifalarni bajarishga qaratilgan interaktiv oʻyin shakli. Kvestda ishtirokchilar qator topshiriq 

yoki sarguzashtlarni bosqichma-bosqich bajarib, oxirgi maqsadga yetishga intilishadi. 

Fizika fanida kvest texnologiyasi juda samarali boʻlishi mumkin, chunki bu fan odatda 

nazariy tushunchalarni amaliy misollar bilan bogʻlashni talab qiladi. Kvestlar fizika fanining 

qonunlarini oʻrganishni qiziqarli va tushunarli qilishga yordam beradi. Fizika darslarida kvest 

texnologiyasini qoʻllashning afzalligi shundaki, ular oʻquvchilarni passiv tinglashdan koʻra faol 

ishtirok etishga undaydi. Ammo, fizikada kvestlar tuzish biroz murakkab boʻlishi mumkin, 

chunki har bir kvest elementi juda koʻp vaqt va resurs talab qiladi.shunga qaramasdan bu 

texnologiya orqali juda yuqori natijaga erishish mumkin. 

Adabiyotlar tahlili va metodologiya. Akademik litseylarning namunaviy oʻquv dasturi 

Oʻzbekiston Respublikasi Oliy taʼlim, fan va innovatsiyalar vazirligi huzuridagi oʻquv-uslubiy 

birlashmalar faoliyatini Muvofiqlashtiruvchi kengashning 2024-yil 20-avgustdagi 9-son majlis 

bayoni bilan maʼqullangan hamda Oliy taʼlim, fan va innovatsiyalar vazirligining 2024-yil 6-

sentyabrdagi 333-son buyrugʻi bilan tasdiqlangan. Ushbu dastur doirasida “Atom va yadro 

fizikasi” boʻlimiga umumiy 40 soat ajratilgan boʻlib, ulardan: Atom fizikasi -18 soat, Yadro 

fizikasi- 14 soat, Elementar zarralar haqida tushuncha-8 soat ajratilgan.     

Ushbu maqolada, Akademik litseylarda “Atom va yadro fizika”si mavzularidan biri 

boʻlgan “Elementar zarralar «bogʻi». Pozitronning kashf etilishi. antizarralar. elementar 

zarralarni xarakterlovchi kattaliklar. Elementar zarralar fizikasidagi saqlanish qonunlari. 

Oraliq bozonlar-kuchsiz oʻzaro taʼsirning tashuvchilari” kvest texnologiyasi asosida oʻqitish 

metodikasini keltirib oʻtamiz (1-diagramma). Quyidagi metodika talabalarga darslardan 

ajralmagan holda bilimlarni mustahkamlash imkoniyatini beradi, hamda fanga boʻlgan 

qiziqishini yanada oshiradi. 

Muhokama. Misol tariqasida tanlagan mavzumiz kvest texnologiyasi asosida tashkil 

etilgan dasturda 8-oʻrinda turibdi, dasturda nafaqat akademik litseylar uchun moʻljallangan 

oʻquv kitoblaridan, balki tashqi manbalardan ham koʻp maʼlumotlar kiritilgan va ovoz berilgan.  

Talaba kvestda keltirilgan maʼlum bir bosqichini yakunlamay turib keyingisiga oʻta 

olmaydi. Har bir bosqich oʻzining qiymatiga ega boʻlib, bitta kvest umumiy “100 ball” ni beradi. 

Keling, 1-bosqich “Nazariy maʼlumotlar” bilan qisqacha tanishib oʻtamiz.  

Biz sizlar bilan atom va atom yadrosining tuzilishini oʻrganib chiqdik va uning tarkibiga 

qanday zarralar kirishini aniqladik. Ammo atomdan tashqari  koʻplab zarralar mavjud boʻlib, 

ular fizikaning butun bir boʻlimi — zarralar fizikasi tomonidan oʻrganiladi. Oddiy zarralardan 

tashqari, katta qiziqish uygʻotadigan antizarralar ham mavjud. 

XIX asrning oxirigacha atom boʻlinmas zarracha ekanligi ta’kidlanib kelingan. Faqat 

1897-yilda elektron Jozef Tomson tomonidan kashf etilgan va elektron atomning bir qismi 

ekanligi maʼlum boʻldi. Keyinchalik, 1919-yilda Ernest Rezerford protonni, 1932-yilda Jeyms 

Chedvik neytronni kashf etdi.  

 

1- diagramma. Kvest texnologiyasi asosida oʻqitish metodikasi 

Har bir kvest 5 ta bosqichdan iborat boʻlib, ular quyidagilarni oʻz ichiga olgan (2- 

diagramma):  

2- diagramma. Kvest texnologiyasining tashkiliy bosqichlari. 

Atom yadrosining proton-neytron modeli taklif qilindi. Bu zarralar fizikasi 

rivojlanishining birinchi bosqichi: barcha moddalarni tashkil etuvchi koʻplab boʻlinmas zarralar 

mavjudligini anglashdan iborat. Shundan soʻng atom yadrosining tuzilishini tushuntiruvchi 

nazariyalar paydo boʻldi. Ushbu nazariyalarga asoslanib, olimlar yadrolar tarkibiga elementar 

zarralar oʻrtasida almashinish oʻzaro taʼsirini amalga oshiradigan zarralarni oʻz ichiga olishi 

kerak degan xulosaga kelishdi. Bunday zarralar π-mezonlar deb atalgan (ular 1935-yilda 

Xideki Yukava tomonidan bashorat qilingan, ammo faqat 40-yillarning oxirida kashf etilgan). 

 

          
          Xideki Yukava                      Pol Dirak 

            (1907-1981)                             (1933-1984) 

Natijada juda qiziq rasm paydo boʻldi: bir tomondan, elementar deb ataladigan zarralar 

boʻlinmas va eng oddiy. «Elementar» soʻzining lugʻaviy maʼnosi «eng sodda» demakdir. Demak, 

elementar zarralar ham murakkab tuzilishga ega. Bu, ehtimol, eng muhim xulosaga olib keladi: 

elementar zarralar oʻzgarmas emas. Atom yadrosidan tashqarida joylashgan neytron ancha 

uzoqroq “yashaydi” — oʻrtacha 15 daqiqa, ammo bu mohiyatni oʻzgartirmaydi. Nazariy 

Kvestning 
tashkiliy 
qismlari

1-bosqich. 
Nazariy 

maʼlumot 

2-bosqich. 
Olimlar 

avtobiografiyasi

3-bosqich. 
Qiziqarli faktlar 

5-bosqich. 

Masalalar 
yechish

6-bosqich. 

interaktiv oʻyin

4-bosqich. 

Test

jihatdan, agar foton, elektron, proton va neytrino kabi zarralarning har biri butun dunyoda 

yagona boʻlsa, ular cheksiz mavjud boʻlishi mumkin edi. Ammo keyin quyidagilar aniq boʻldi: 

har bir zarrada antizarra boʻlishi kerak. Buni birinchi marta XX asrning oʻttizinchi yillarining 

boshlarida Pol Dirak bashorat qilgan [2; 147-b.]. Dastlab Dirak faqat pozitron (yaʼni 

elektronning antizarrasi boʻlgan zarracha) haqida gapirdi, lekin keyin u oʻz gipotezasini barcha 

elementar zarrachalarga kengaytirdi. 

       Demak, elementar zarralar bir-biriga aylanishi mumkin va shu bilan birga har bir 

zarrachada antizarra mavjud. Bundan kelib chiqadiki, zarralar faqat juft boʻlib paydo boʻlishi 

mumkin: zarracha va antizarra. Bu kosmik nurlarda aniqlangan: yaʼni baʼzi kosmik nurlarni 

kuzatishda elektron va pozitronning tugʻilishi qayd etilgan. Shunga asoslanib, zarra va antizarra 

uchrashganda, ular yoʻq qilinadi va fotonlarga aylanadi, degan xulosaga kelishimiz mumkin.  

Energiyasi elektron va pozitronning tinchlikdagi energiyalari yigʻindisidan katta  

boʻlgan  γ-kvant   yadroning  yonidan  oʻtganida elektron-pozitron 

juftligiga aylanishi mumkin: 

 
elektron-pozitron juftligining paydo boʻlishi va ularning annigilatsiyasi materiyaning 

ikki shakli (modda va maydon) oʻzaro bir-biriga aylanishlarini koʻrsatadi [3;176-b.]. 

Hozirgi paytda 300 dan ortiq elementar zarralar mavjud. Ularning  koʻpchiligi nostabil 

boʻlib, asta-sekin yengil zarralarga aylanadi. Har bir zarrachaning oʻziga xos, noyob kvant 

raqamlari toʻplami, bu zarrachani qolganlaridan noyob tarzda ajratib turadigan xususiyatlar 

mavjud (3-diagramma).  

3- diagramma. Elementar zarrachalarning asosiy xarakteristikalari. 

Elementar zarralar taʼsirlashuvining turlari. Zamonaviy tasavvurlarga koʻra, 

tabiatda toʻrt xil fundamental taʼsirlashuv mavjud (4-diagramma). Bu taʼsirlashuvlarning har 

birini amalga oshiruvchi zarralar va har biriga mos keluvchi oʻz maydonlari mavjud. 

1964-yilda amerikalik fiziklar M. Gel-Man va J. Sveyglar kvarklar deb ataluvchi  fa-raziy  

zarralar  mavjudligini  bashorat  qilishdi.  

 

                                         
                         M. Gel-Man                         J. Sveyg 

                        (1929-2019)                                  (1937-   ) 

Ularning fikricha, adronlar kvarklardan tashkil topgan. hozirgi kunda ularning 

mavjudligini tasdiqlovchi tajriba natijalari mavjud. Hammasi boʻlib kvarklar oltita [4; 234-b.]. 

Ular lotin harflari bilan belgilanib, uchta (u,d), (c,s), (t,b) oilaga boʻlinadi. Oltita kvarkning har 

biri oʻz “hidi” bilan ajratiladi va ular uchta – sariq, koʻk va qizil “rangda” boʻladi. Dastlab u, d, s 

kvarklar kiritildi. keyinchalik esa ularga “maftunkor” c (charm), “goʻzal” b (beautn) va “haqiqiy” 

t (truth) kvarklari qoʻshildi. u, c, t kvarklarning elektr zaryadi elektron zarralarining +2/3 

qismiga, qolganlariniki esa 1/2 qismiga teng. Antikvarklar mos ravishda qarama-qarshi elektr 

zaryadiga ega. Kvarklarning  spini  ℏ  birligida  beriladi.  Kvarkning kattaligi 10–18 dan oshmaydi, 

yaʼni kvark protondan kamida 103 (ming) marta kichik. 

Hozirgi paytda olimlarning asosiy diqqati elementar zarralarning “standart modeli”ga 

qaratilgan. Ayniqsa 2012-yil 4-iyulda Xiggs Bozoni kashf qilingani haqidagi maʼlumotlar eʼlon 

qilingandan soʻng bu modelga qiziqish yanada kuchaydi. 

Elementar zarralar nazariyasida aniq boʻlgan qonunlardan tashqari, baʼzi jarayonlarda 

bajariladigan va boshqalarida buziladigan taxminiy shartlar ham mavjud. Bunday saqlanish 

qonunlari ular amalga oshiriladigan jarayonlar va hodisalar sinfini aniq koʻrsata oladi (5- 

diagramma).  

Bu qonunlarning barchasi kuchli oʻzaro taʼsirlar natijasida yuzaga keladigan 

jarayonlarda (10-23-10-24 s vaqt oraligʻida) qatʼiy rioya qilinadi, ammo zaif oʻzaro taʼsir 

jarayonlarida (xarakterli vaqt taxminan 10-10 s) buziladi [5; 232-b]. 

Elektromagnit oʻzaro taʼsirlar izotopik spinning saqlanish qonunini buzadi. Shunday 

qilib, elementar zarralarni oʻrganish bizga mavjud ijtimoiy tizimlarni tekshirish zarurligini yana 

bir bor eslatdi. Biroq, 1957-yilda zaif oʻzaro taʼsirlarda juftlikning saqlanmaganligi 

eksperimental ravishda kashf qilindi, bu dunyo geometriyasining chuqur xususiyatlariga 

qarashlarni qayta koʻrib chiqish masalasini koʻtardi. 

Yuqorida keltirilgan mavzu boʻyicha toʻliq nazariy maʼlumotlar dasturimizda keltirilgan. 

Fizika fanining “Atom va yadro” fizikasi boʻlimi kabi murakkab mavzularini oʻzlashtirish 

jarayonida, talabalar koʻpincha mavhum tushunchalar va matematik formulalar tufayli 

qiziqishni yoʻqotishi mumkin. Kognitiv psixologiya tadqiqotlari shuni koʻrsatadiki, qiziqarli 

faktlar va hikoyalarni qoʻllash orqali miyaning emotsional markazlari faollashadi, bu esa 

maʼlumotni uzoq muddatli xotirada saqlashni osonlashtiradi. Shu nuqtai nazardan, elementar 

zarralar fizikasiga qiziqarli faktlarni integratsiyalash talabalarning motivatsiyasini oshirishi va 

mavzuni chuqurroq tushunishiga yordam berishi mumkin. Bundan quyidagi natijalarni 

olishimiz mumkin. 

Kutilgan natijalar: 

- Oʻquvchilarning qiziqishining oshishi. 

- Tushunchalarni chuqur anglash. 

- Tanqidiy fikrlashning rivojlanishi. 

- Uzoq muddatli xotirada saqlanish. 

Yuqorida taklif etilgan dars elementini nafaqat fizika darslarida, balki boshqa tabiiy 

fanlarda ham qoʻllanilish mumkin boʻlgan universal model sifatida xizmat qiladi. Kelgusida 

bunday usullarning taʼsirini aniqroq baholash uchun sinf tajribalari va oʻquvchilarning fikr-

mulohazalarini oʻrganuvchi tadqiqotlar oʻtkazish foydali boʻlardi. 

Kvest texnologiyasida keltirib oʻtgan 3-bosqichda kamida 10-15 miqdorda qiziqarli 

faktlarni keltirib oʻtish maqsadga muvofiq boʻladi [8], [9] (1-2 rasm): 

 

       
         1-rasm. Qiziqarli faktlar             2-rasm. Qiziqarli faktlar 

Talaba keyingi bosqichlarni ham ketma-ketlikda oʻta boshlaydi. Bu yerda u nazariy 

maʼlumotlarni, hamda mavzu boʻyicha keltirib oʻtilgan qiziqarli faktlarning jamlanmasi 

doirasida tuzilgan test topshiriqlarini ishlaydi, amaliy mashgʻulot, hamda interaktiv oʻyinda 

qatnashadi. 

Test jarayonini alohida koʻrib oʻtadigan boʻlsak, unda talabaga 10 ta test taklif etiladi. 

Har bir test uchun alohida , pedagog tomonidan toʻgʻri deb hisoblangan ball belgilanadi (3-

rasm). Keling yuqorida keltirib oʻtgan maʼlumotlarimizga tayangan holda, bir nechta test 

namunalarini koʻrib chiqamiz. Masalan: 

 

 
3-rasm. Test namunalari. 

Test topshiriqlari uchinchi bosqich sifatida oʻquv jarayonining muhim nazorat nuqtasi 

boʻlib xizmat qiladi. Testlar talabalarning nazariy maʼlumot va qiziqarli faktlar orqali olgan 

bilimlarini baholashga imkon beradi, shuningdek, ularning keyingi murakkabroq bosqichlarga 

(masala yechish va interaktiv oʻyin) tayyorligini aniqlaydi. Test topshiriqlaridan kvest 

texnologiyasi doirasida foydalanish orqali quyidagiga kelish mumkin:  

- Bilimning mustahkamlanishi: Test topshiriqlari talabalarni “Nazariy maʼlumot” va 

“Qiziqarli faktlar” bosqichlarida olingan maʼlumotlarni qayta koʻrib chiqishga va tahlil 

qilishga undaydi.  

- Oʻquvchilarning oʻzini baholash imkoniyati: Test topshiriqlari talabalarga oʻz bilim 

darajasini aniqlashga yordam beradi. Agar ular testdan muvaffaqiyatli oʻtmasa, bu 

ularga qaysi jihatlarni qayta oʻrganish kerakligini koʻrsatadi. Bu esa talabaning 

mas’uliyatni oshiradi. 

- Motivatsiyani kuchaytirish: Har bir bosqichning oʻziga xos ball qiymati borligi va 

umumiy kvest 100 ballga ega ekanligini hisobga olsak, test bosqichi talabalarni yuqori 

natija koʻrsatishga undaydi. Bu esa gamifikatsiya bilan birlashganda, oʻquv jarayonini 

yanada qiziqarli va raqobatbardosh boʻlishini taʼminlaydi. 

- Keyingi bosqichlarga tayyorgarlik: Test topshiriqlari talabalarning masala yechish va 

interaktiv oʻyin kabi keyingi bosqichlarga oʻtish uchun tayyorgarligini oshiradi.  

- Oʻqituvchi uchun qayta aloqa: Test natijalari oʻqituvchiga sinfning umumiy tushuncha 

darajasini baholash imkonini beradi. Agar koʻp talabalar bir savolda xato qilsa, bu 

oʻqituvchiga nazariy maʼlumot yoki qiziqarli faktlarni qayta tushuntirish kerakligini 

bildiradi. 

Dars jarayoniga test topshiriqlarini joriy etish, nazariy va amaliy bilimlar oʻrtasidagi 

koʻprik vazifasini bajarib, oʻquvchilarning motivatsiyasi, oʻzini oʻzi boshqarish qobiliyati va fan 

boʻyicha chuqur tushunchasini oshiradi. Shu bilan birga, oʻqituvchilarga oʻquv jarayonini 

yanada moslashtirish imkonini beradi.  

 5-bosqichga toʻxtaladigan boʻlsak , unda “Kvest texnologiya” si asosida tashkil etilgan 

masalalar yechish darslari talabalarga “Atom va yadro” fizikasi masalalarini oʻyin elementlari 

orqali yechish imkonini beradi. Har bir masala kvestning bir qismi sifatida taqdim etiladi. 

Talabalar jamoalarda yoki yakka tartibda ishlash orqali qoʻyilgan muammolarni hal qilishni 

oʻrganadilar, bu esa ularning hamkorlik va tanqidiy fikrlash koʻnikmalarini rivojlantirishga olib 

keladi. Raqamli vositalar, masalan, interaktiv simulyatsiyalar yoki onlayn platformalar, 

masalalar yechish jarayonini yanada dinamik qiladi. Talabalar har bir bosqichni yakunlagach, 

ballarni qoʻlga kiritadilar, bu esa ularning motivatsiyasini oshiradi. Bu yondashuv talabalarning 

“Atom va yadro” fizikasi masalalarini chuqurroq tushunishiga yordam beradi.  

Amaliy mashgʻulot doirasida tashkil etilgan masalalar yechish darsida, talabalarga 

masalalar yechishdan namunalar keltirilganidan soʻng, oʻzlariga mustaqil ravishda masalalar 

taklif etiladi. Masalalar qiyinlik darajasi boʻyicha taqsimlanishi maqsadga muvofiq boʻlar edi [6; 

216-b.],[7; 8-b.].  

Masalan: 

 
Mustaqil yechish uchun taklif etilgan masalalar, talabalarning oʻzlari ustida yanada 

koʻproq izlanishlariga turtki boʻladi. 

 

Taklif etilgan mavzu doirasida, 

“KUNGABOQAR” oʻyinini taklif etish 

mumkin.  

Qiziqarli Maʼlumot: Kungaboqar — 

bir yillik oʻsimlik boʻlib, asal beruvchi 

oʻsimlik hisoblanadi. Uning gullashi iyul 

oyining oʻrtalariga toʻgʻri kelsa-da, ob-havo 

sharoiti va ekish sanasiga, shuningdek, 

xilma-xil tashqi taʼsirlarga toʻgʻridan-toʻgʻri 

bogʻliq boʻlib hisoblanadi. Ekishdan keyin kungaboqar 60 — 80 kun ichida gullashni boshlaydi. 

Kungaboqar 10 iyul chamasida gullashni boshlasa, uning gullash davri 25 — 40 kunni tashkil 

etadi. 

     Bir kungaboqar guli, agar changlatuvchi hasharotlar yetarli boʻlsa, 36-40 soat 

davomida gullaydi. Agar ob-havo noqulay boʻlsa yoki changlatuvchi hasharotlar boʻlmasa, unda 

bitta gulning gullashi kechiktiriladi va 3 kundan 10 kungacha davom etishi mumkin. 

Shu yuqoridagi maʼlumotlarni hisobga olgan holda, sizga “Kungaboqar” oʻyinini taqdim 

etamiz. 

OʻYIN SHARTLARI: 

1. “Kungaboqar” oʻyini umumiy 10 ta savoldan tashkil topgan boʻlib, har bir savol tashqi 

tomondan oʻrta qismga qarab, yoki boʻlmasam teskari oʻrta qismdan, tashqi tomonga 

yoʻnalgan boʻlishi mumkin.  

2. Har bir savolning oʻziga xos ball qiymati mavjud boʻlib, oʻquvchi oʻzi xohlagan savolni 

tanlash imkoniyatiga ega. 

3. Eng yuqori ballarni oʻquvchi tashqi tomonda joylashgan barglar ostiga yashiringan 

savolga javob berish orqali, qoʻlga kiritishi mumkin. 

4. Eng past ballarni markazga yaqin joylashgan barglar berishi mumkin. 

5. Umumiy hisobda oʻquvchi 100 ball sistemasida baholanadi. 

6. Oʻquvchi oʻyin yakuniga yetganidan soʻng, 

-86-100 ballni qoʻlga kiritsa , u “5” baho bilan; 

-71-85 ballni qoʻlga kiritsa , u “4” baho bilan; 

-56-70 ballni qoʻlga kiritsa , u “3” baho bilan, baholanadi. 

7. Ammo, oʻquvchi oʻyin yakuniga yetganidan soʻng “0-55 ball” intervalida ballarni yigʻsa, 

oʻyinni qayta boshlashi yoki boʻlmasam oʻyinni oʻtkazib yuborish imkoniyatiga ega boʻladi. 

8. Oʻyinni oʻtkazib yuborgan taqdirda, oʻquvchining umumiy natija hisoblangan vaqt, 

aynan shu oʻyin kvestining natijasi hisobga olinmaydi. 

Quyida “Kungaboqar” oʻyinining savollarini bilan tanishib chiqamiz:  

*Eslatma: har bir savol oʻzining qiymatiga ega ekanligini esingizdan chiqarmang.  

1. γ-kvant yadroning yonidan oʻtganida , qanday juftlikka aylanishi mumkin? 

(elektron-pozitron) – 20 ball 

2. Hozirgi paytda … dan ortiq elementar zarralar mavjud. Nuqtalar oʻrnini toʻldiring. (300) 

– 10 ball 

3. Mezonlar spini nechchiga teng ? (0) – 10 ball 

4. Neytronning yashash vaqti nechiga teng? Javobni minutlarda ifodalang. (15 min) -– 15 

ball 

5. Kvarklar nechchi oilaga boʻlinadi? (3) – 15 ball 

6. Antizarralar mavjudligini birinchi marta 1930 yilda kim bashorat qilgan? (Pol Dirak) – 

20 ball 

7. Bananlar har ... daqiqada bitta pozitron — elektron ekvivalentini chiqarish orqali 

antimateriya hosil qiladi. Nuqtalar oʻrnini toʻldiring. (75) – 10 ball 

8. Antimateriya tuzogʻida zarrachalar qanday trayektoriya shaklida aylanadi? (spiral) – 20 

ball 

9. Elementar zarralar orasida pop-yulduz hisoblangan zarracha qanday nomlanadi?  (Xiggs 

bozoni) – 15 ball 

10.  Nechinchi yilda Xiggs bozonining kashf qilinganligining 10 yilligi nishonlandi ? (2022) 

– 10 ball 

O‘yin texnologiyasini dars jarayoniga qoʻllash orqali, bir nechta natijalar va xulosalar 

chiqarish mumkin:  

- Talabalarning faolligini oshirish: Turli ball qiymatlariga ega boʻlgan oʻyin formati 

(masalan, har bir savolga 10 dan 20 ballgacha), raqobat va ishtirok etishni 

ragʻbatlantiradi. Anʼanaviy darslardan farqli oʻlaroq, dars etaplari oʻyinlashtirilganda 

talabalar diqqatni jalb qilish va motivatsiyani koʻproq saqlashadi. 

- Murakkab tushunchalarni tushunishni yaxshilash 

- Tanqidiy fikrlashni ragʻbatlantirish: Oʻquvchilardan boʻsh joylarni toʻldirishni talab 

qiladigan savollar masalan, “Banan antimodda ishlab chiqaradi. 

- Baholash imkoniyatlari: Ballar tizimi oʻqituvchilarga oʻquvchilarning bilimlarini real 

vaqt rejimida baholashga imkon beradi.  

- Fanlararo oʻrganish: Fizika va qiziqarli faktlar aralashmasi ilmni kundalik hayot bilan 

bogʻlaydi, bu mavzuni oʻquv dasturidan chetlashgan holda ham qiziquvchan qiladi. 

Umuman olganda, dars jarayoniga “Kungaboqar” interaktiv usulini qoʻshish orqali 

talabalarning faolligini oshirishga, mavhum fizika tushunchalarini tushunishni 

chuqurlashtirishga va dinamik oʻquv muhitini ragʻbatlantirishga erishish mumkin. Oʻyin 

elementlarini dars jarayoniga tatbiq etish, passiv tinglashni faol ishtirokka aylantiradi.  

Xulosa. Yuqorida keltirilgan mavzuni raqamli texnologiyalar asosida tashkil etishni, 

nafaqat dars jarayonida balki mustaqil va masofaviy tarzda ham joriy etish mumkin. Bu esa oʻz 

navbatida, oʻqitish metodikasini raqamli taʼlim texnologiyalari asosida takomillashtirish, dars 

jarayonlarini interaktiv va qiziqarli qilish, talabalarning oʻz-oʻzini boshqarish va ilmiy 

tushunchalar bilan tanqidiy ishtirok etish kabi muhim koʻnikmalarni ham rivojlantirish 

imkoniyatini beradi. Bundan tashqari, ushbu yondashuv strukturaviy baholashni interaktiv 

pedagogik modellarga integratsiyalashning oʻzgaruvchan salohiyatini taʼkidlaydi va “Atom va 

yadro ” fizikasi kabi murakkab mavzularini  oʻrganishda talabalar natijalarini va oʻquv aniqligini 

oshirish uchun mustahkam yoʻlni taklif qiladi. Bundan tashqari, talabalarning motivatsiyasini 

oshirish va individual yondashuvni taʼminlash imkonini ham beradi. Shu bilan birga, bu 

metodika pedagoglarga darslarni samarali rejalashtirish, talabalar bilimini onlayn monitoring 

qilish, hamda bir vaqtning oʻzida, test natijalaridan olingan fikr-mulohazalar pedagoglarga 

talabalarning ehtiyojlariga muvofiqligini taʼminlab, oʻquv strategiyalarini dinamik ravishda 

sozlash imkoniyatini beradi va taʼlim jarayonini optimallashtirishga olib keladi.  

